
						З пляцоўкі Вікікрыніцы

					

					


					
					
					Гэта старонка не была вычытаная

	

Люблю…




Люблю наш край, старонку гэту,

Дзе я радзілася, расла,

Дзе першы раз пазнала шчасьце,

Сьлязу нядолі праліла,


Люблю народ наш беларускі,

Іх хаты ў зелені садоў,

Залочэные збожэм нівы,

Шум нашых гаяў і лясоў.


Люблю рэку, што свае воды

Імчыць ў няведамую даль,

І жоўтасьць берагаў песчаных,

І яснасьць чыстых яе хваль.


Люблю вясну, што ў кветкі, ў зелень

Прыстроіць цэлую зямлю;

На гнёздах буслаў клекатаньне

І сьпеў жаўроначка люблю.


Люблю гарачу сьпёку лета

І буру летнюю з дажджом,

Як гром грыміць, а ў чорных хмарах

Маланка зігаціць агнём.


І восень сумную люблю я

І першы звон сярпоў і кос

Як выйдуць жнеі збожа жаці,

А касары — на сенакос.


Люблю зіму з яе марозам,

Што вокны прыбярэ ў вузор,

